
Zvicërr

Bio Emulation: Lëreni natyrën t'ju udhëheqë!
Shkenca dentare po kalon zhvillime të shpejta, që po shoqërohen me rritje të kostove financiare, por njëkohësisht, një larmi të madhe materialesh dentare, të cilat në kushtet e mungesës së standartizimeve, ka çuar në një situatë paradoksale në momentin e zgjedhjes, dhe rrjedhimisht me ndasi konceptuale lidhur me strategjitë restorative.
Për këto arsye, një gjeneratë e re mendimi, që rrjedh nga koncepti biomimetik, kërkon  t’i bëjë të mundur klinicistit (mjekut) dhe teknikut rikthimin e plotë Histo-Anatomik, indit të sëmurë, me ndarjen e duhur hapësinore, duke përmirësuar njëkohësisht integrimin edhe funksional edhe atë optik, nëpërmjet restaurimeve më racionale, më të kënaqshme dhe me më pak kosto.
Biomimetika, është një koncept relativisht i ri në mjekesi, ku në stomatologji, deri me sot ka gjet hapësirën në rigjenerimin në nivel molekular. Perfitimet e përdorimit të saj në nivel makrostruktuaral, po bëjnë të mundur futjen e koncepteve të reja në dentistrine restorative.
Thelbi i biomimetikës, është që restaurimet të sillen funksionalisht, si dhëmbët natyralë, në transferimin e përkuljes dhe stresit, dhe gjithashtu në arritjen e estetikës. 
Biomimetika në dentistri, fillon me të kuptuarit të strukturës së indeve të forta, ku eksplorohen edhe bazat e sintezës_vizuale, të cilat do të shërbejnë si bazë në realizimin e kërkesave për emulim restorativ dhe integrimin e pandërprerë të restaurimit me dhëmbin, nëpërmjet aplikimeve teknike të përditshme.
Përqasja biomimetike e aspektit estetik dentar, vjen  më universale se ato te mëparshmet, ku së pari ngjyra shihej vetem me tre dimensione, më pas u kalua në 5 dimensione, duke e përmbledhur në 9 elemente të gjithë Sintezën Vizuale. 
Një perqasje kjo që merr parasysh, kalimin e rrezës së dritës në një ind me shtresa, të cilat kanë karakteristika të ndryshme optike. Dhëmbi paraqet një strukturë unike, që rezulton me nja përzierje efektesh optike, të cilat pashmangerisht ndikojnë në rezultatin vizual përfundimtar.

